
	1. Արտաքին գործերի նախարարություն
	29.11.2024թ.

	
	№ 1111/64033-24

	Հայաստանի Հանրապետության և  Եվրոպական ներդրումային բանկի միջև «Հայաստան. Սիսիան-Քաջարան ճանապարհահատվածի ծրագիր» Կայուն զարգացման եվրոպական հիմնադրամ + Հատուկ ներդրումային պատուհան 1 ֆինանսական  պայմանագիրը ստորագրվել է 2024 թվականի նոյեմբերի 12-ին: Ֆինանսական պայմանագրով  նախատեսվում է իրականացնել Սիսիան-Քաջարան ճանապարհահատվածի շինարարության ծրագիրը: 
Ծրագրի ֆինանսավորման նպատակով Բանկը համաձայնում է Վարկառուին տրամադրել 236.000.000 եվրո վարկ՝ Պայմանագրի սահմանված պայմաններով և կարգով:
Ծրագիրը ներառում է Սյունիքի մարզում Սիսիան-Քաջարան նոր 60 կմ երկարությամբ միակողմանի ճանապարհային կապի կառուցում, որը հանդիսանալու է Հյուսիս-հարավ ճանապարհի առանցքային հատվածը:
[bookmark: _Ref139035032][bookmark: _Toc139929226][bookmark: _Toc141777512]Ֆինանսական պայմանագրի ուժի մեջ մտնելու կարգը սահմանված է 12.3. հոդվածով. 
Սույն Պայմանագիրն ուժի մեջ կմտնի Բանկի կողմից Վարկառուին ուղղված նամակում նշված ամսաթվից, որով հաստատվում է, որ Բանկը ստացել է Հայաստանի Հանրապետության արդարադատության նախարարի՝ Բանկի համար ընդունելի ձևով և բովանդակությամբ իրավաբանական եզրակացությունը և ապացույց, որ անհրաժեշտ պաշտոնական և գերատեսչական բոլոր հաստատումները, ներառյալ՝ Հայաստանի Հանրապետության Ազգային ժողովի կողմից վավերացումը և այդ նամակը համոզիչ ապացույց են առ այն, որ սույն Պայմանագիրն ուժի մեջ է մտել: 
Եթե Ուժի մեջ մտնելու ամսաթիվը սույն Պայմանագիրը կնքելու ամսաթվից հետո 12-րդ (տասներկուերորդ) ամսում կամ դրանից առաջ ընկած ամսաթիվը չէ, ապա սույն Պայմանագիրն ուժի մեջ չի մտնում, և հետագա գործողությունների անհրաժեշտություն կամ պահանջ չի լինում: 
Առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ Հայաստանի Հանրապետության և  Եվրոպական ներդրումային բանկի միջև «Հայաստան. Սիսիան-Քաջարան ճանապարհահատվածի ծրագիր» Կայուն զարգացման եվրոպական հիմնադրամ + Հատուկ ներդրումային պատուհան 1 ֆինանսական  պայմանագրի վավերացումը կամ հաստատումը նպատակահարմար է։ 

	Ընդունվել է ի գիտություն:

	2. Արդարադատության նախարարություն
	02.12.2024թ.

	
	№ //48895-2024

	Համաձայնագիրը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է օրենքին հակասող դրույթ։ 
Մասնավորապես՝ Համաձայնագրի 8-րդ հոդվածի 8.4 մասի «բ» կետի 3-րդ ենթակետի համաձայն՝ վարկառուն խորհրդակցում է Բանկի, Հանձնաժողովի և Հայաստանի Հանրապետությունում ԵՄ պատվիրակության հետ սույն Ֆինանսական պայմանագրի ստորագրման մասին հաղորդելու վերաբերյալ։ Սույն դրույթը խնդրահարույց է «Միջազգային պայմանագրերի մասին» օրենքի 23-րդ հոդվածի 1-ին մասի տեսանկյունից, համաձայն որի` ՀՀ միջազգային պայմանագրերը ենթակա են հրապարակման օրենքով սահմանված կարգով՝ վավերացման մասին օրենքի կամ հաստատման մասին Հանրապետության նախագահի հրամանագրի հետ միաժամանակ: 
Ելնելով վերոգրյալից՝ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	Ընդունվել է ի գիտություն:

	3. Ֆինանսների նախարարություն
	02.12.2024թ.

	
	№ Ն/5-2/20459-2024

	Հայաստանի Հանրապետության (այսուհետ՝ Վարկառու) և Եվրոպական ներդրումային բանկի (այսուհետ՝ ԵՆԲ) միջև «Հայաստան. Սիսիան-Քաջարան ճանապարհահատվածի ծրագիր» Կայուն զարգացման եվրոպական հիմնադրամ+ Հատուկ ներդրումային պատուհան 1» ֆինանսական պայմանագրով ԵՆԲ-ն համաձայնում է Վարկառուին տրամադրել վարկավորում հետևյալ պայմաններով և դրույթներով.
· վարկի գումար՝ 236 մլն եվրո,
· վարկի ստացումը և սպասարկումը իրականացվելու է եվրոյով,
· մասհանման վերջնաժամկետ` համաձայնագրի ուժի մեջ մտնելուց հետո 5 տարի,
· վարկային միջոցները տրամադրվելու են մի քանի մասնաբաժիններով (առավելագույնը 20 մասնաբաժին` յուրաքանչյուրը առնվազն 5 մլն եվրո): 
· հերթական մասնաբաժնի մասհանման նպատակով Վարկառուի հայտի հիման վրա    ԵՆԲ-ն ներկայացնում է մասհանման առաջարկ (Disbursement Offer), որտեղ ներկայացվում են մասհանման պայմանները (տրանշի գումար, մասհանման նախատեսված ամսաթիվ, տրանշի տոկոսադրույքի տեսակ, սպասարկման վճարումների հաճախականություն, վճարումների ամսաթվեր և առաջին վճարման ամսաթիվ, մայր գումարի մարման պայմաններ և առաջին ու վերջին վճարումների ամսաթվեր, ֆիքսված տոկոսադրույքով տրանշի համար՝ ֆիքսված տոկոսադրույք, իսկ լողացող տոկոսադրույքով տրանշի համար՝ ֆիքսված մարժա): Ներկայացված պայմաններն ընդունելի լինելու դեպքում` Վարկառուն սահմանված ժամկետում ԵՆԲ-ին է ներկայացնում «մասհանման ընդունման» փաստաթուղթը (Disbursement Acceptance),
· ԵՆԲ-ի կողմից տրամադրված մասհանման առաջարկի չընդունման կամ ամրագրված մասհանման օրվա հետաձգման դեպքում Վարկառուն որպես «Հետաձգման վճար» պետք է վճարի հետևյալ մեծություններից առավելագույնը՝
· չընդունված մասնաբաժնի գումարի նկատմամբ՝ 0.125% տարեկան դրույք,
· չընդունված մասնաբաժնի համար սահմանված տոկոսադրույքի և (1 ամսյա EURIBOR - 0.125%) ցուցանիշի տարբերությունը:
· տոկոսադրույք` ֆիքսված կամ լողացող` առանձին ամրագրվում է յուրաքանչյուր տրանշի համար՝ Վարկառուի հայտի հիման վրա: Լողացող տոկոսադրույքը հավասար է 6 ամսյա EURIBOR գումարած ֆիքսված մարժա (մարժան ֆիքսվում է Բանկի կողմից մասհանման առաջարկում): Ֆիքսված տոկոսադրույքը որոշվում է ԵՆԲ-ի ընթացակարգերին համապատասխան, և դրա մասին Բանկը տեղեկացնում է Վարկառուին մասհանման առաջարկում: 
· վարկի սպասարկման (տոկոսավճար և մայր գումարի մարում) գծով վճարումները իրականացվելու են կիսամյակային կտրվածքով՝ յուրաքանչյուր տարվա մարտի 20-ին և սեպտեմբերի 20-ին,
· մարման ժամկետ` յուրաքանչյուր մասնաբաժին ունենալու է մարման իր ժամանակացույցը՝ Վարկառուի հայտի հիման վրա: Վարկի մարման ժամկետը կարող է լինել 4-30 տարի, իսկ արտոնյալ ժամկետ` 1 ամսից մինչև 5 տարի,
· ժամկետանց վճարումների համար հաշվարկվում է տույժ: Ֆիքսված տոկոսադրույքով տրանշների դեպքում` տրանշի համար ֆիքսված տոկոսադրույք+2% կամ համապատասխան ժամանակահատվածի EURIBOR+2% դրույքաչափերի առավելագույնով: Լողացող տոկոսադրույքով տրանշների դեպքում՝ համապատասխան ժամանակահատվածի լողացող տոկոսադրույք+2%,
· միանվագ կոմիսիոն վճար՝ 50,000 EUR, որը Վարկառուն պետք է վճարի մինչև առաջին մասհանման հայտ ներկայացնելը: Եթե մասհանում չկատարվի, Վարկառուն պետք է վճարի կոմիսիոն վճարը մասհանման վերջնաժամկետի օրը,
· չօգտագործման վճար՝ տարեկան 0.1%, որը հաշվարկվելու է վարկի չմասհանված և չեղարկված մնացորդի նկատմամբ համաձայնագրի ուժի մեջ մտնելուց 4 տարի հետո՝ մինչև համաձայնագրով սահմանված մասհանման վերջնաժամկետը: 
Այսպիսով՝ Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:

	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն (Պետական գույքի կառավարման կոմիտե)
	29.11.2024թ.

	
	№ ԴԽ/27.1/38788-2024

	Հայաստանի Հանրապետության և Եվրոպական ներդրումային բանկի միջև «Հայաստան. Սիսիան-Քաջարան ճանապարհահատվածի ծրագիր» Կայուն զարգացման եվրոպական հիմնադրամ + Հատուկ ներդրումային պատուհան 1» վարկային համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:



